[bookmark: _GoBack]Депутаттарға ақылы тұрақтарды ұйымдастыру жөніндегі шағымдарына жауап берді
«Парковочное пространство Астаны»» осы саладағы заңнамаға өзгеріс енгуіздің қажеті жоқ деп санайды. 
«Соңғы екі жылда елордада автокөліктер саны 40 мыңнан асты. Автотұраққа қою ресурстарын тиімді пайдалану мәселесінің өзектілігі артып келеді. Мәжілістің қарауындағы Астана және Алматы қалаларындағы ақылы автотұраққа қатысты заң жобасын өзгертудің қажеті жоқ. Ақылы тұрақ үшін алынатын айыппұлдардан бас тарту тұраққа қою аймақтарындағы тәртіпті бұзады және жүргізушілер мен қала билігі үшін келеңсіздіктер туғызады, — деп хабарлайды «Парковочное пространство Астаны» ЖШС баспасөз қызметі.
Ақылы автотұрақтарды ұйымдастыру азаматтық реттеуге емес, әкімшілік реттеуге жатады. 
Біріншіден, Жол қозғалысы туралы заңның 42-1 бабына сәйкес Астана және Алматы қалалары әкімдіктері ақылы тұрақтарды орналастыру орындары мен ережелерін реттейді.
Екіншіден, қалалардың мәртебелір туралы заңдарға сай, ақылы автотұрақтарды және оларды ұйымдастыру ережелерін құру да Астана және Алматы қалаларының әкімдіктерінің өкілеттігіне кіреді.  
Үшіншіден, жол қозғалысы ережелеріне сәйкес жол қозғалысы қатысушылары жол қозғалысын реттеу үшін қолданылатын реттеуші сигналдарының, бағдаршамның, жол белгілерінің, жол таңбаларының талаптарын орындауға міндетті.
Ақылы тұрақтар 7.8 «Ақылы қызметтер» жол белгісімен және жол таңбасымен жабдықталған және реттеледі. Қазақстандағы барлық жүргізушілер жол қозғалысы ережелерін білуге және орындауға міндетті. Ақысын төлемей, ақылы тұрақта тұрақ орнына ие болған кезде әкімшілік айыппұл қарастырылған. Автотұрақ үшін айыппұлдардан түсетін ақшалай қаражат республикалық маңызы бар қалалардың бюджетіне түседі. 
Естеріңізге сала кетейік, ақылы автотұрақ ұйымдастырылған ғимараттардың тұрғындары үшін резиденттік жазылымға тіркелу кезінде көлікті тегін қоюға болады
